ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՅԻՍԻ 25-Ի N 808-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. ԱՆՀՐԱԺԵՇՏՈՒԹՅՈՒՆԸ
Սույն որոշման ընդունումը պայմանավորված է զգայուն ապրանքների արտահանման, Հայաստանի Հանրապետության տարածքով դրանց տարանցիկ փոխադրման, նկատմամբ հսկողության արդյունավետությունը բարձրացնելու և ցանկերը ճշգրտելու անհրաժեշտությամբ։
  
2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
2023 թվականի մայիսի 25-ի N 808-Ն որոշմամբ սահմանվել են զգայուն այն ապրանքների ցանկը, որոնք որոշակի վերափոխման արդյունքում կարող են հանդիսանալ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքի իմաստով հսկվող ապրանքներ։
[bookmark: _GoBack]Ներկայումս անհրաժեշտություն է առաջացել արդիականացնելու (ճշգրտելու) այդ ցանկերը և նվազեցնելու այդ ապրանքները որպես ռազմական կամ երկակի նշանակության ապրանքներ օգտագործելու հետ կապված հնարավոր ռիսկերը, որի համար հիմք է ընդունվել Արտաքին գործերի նախարարության ս.թ. փետրվարի 27-ի N 1106/10927-24 գրությունը։
Նպատակ ունենալով կանոնակարգել վերը նշված ապրանքների արտահանումը և տարանցիկ փոխադրումը՝ սույն նախագծով առաջարկվում է նշված ցանկը լրացնել մի քանի ապրանքատեսակով, որոնք որոշակի վերափոխման արդյունքում կարող են հանդիսանալ որպես հսկվող ապրանքներ։ 
«Հայաստանի Հանրապետության կառավարության 2023 թվականի մայիսի 25-ի N 808-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունմամբ ՀՀ պետական բյուջեում ծախսերի էական ավելացում կամ եկամուտների նվազեցում չի նախատեսվում։
«Հայաստանի Հանրապետության կառավարության 2023 թվականի մայիսի 25-ի N 808-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման առնչությամբ այլ իրավական ակտերում փոփոխություն կատարելու անհրաժեշտություն չի առաջանում:

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Հսկվող ապրանքների և հսկվող ոչ նյութական արժեքների շրջանառության բնագավառում Հայաստանի Հանրապետության ազգային անվտանգության շահերի պաշտպանություն:

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Հսկվող ապրանքների և հսկվող ոչ նյութական արժեքների շրջանառության բնագավառում Հայաստանի Հանրապետության ստանձնած միջազգային պարտավորությունների պատշաճ կատարման ապահովում:

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ 
Նախագիծը մշակվել է ՀՀ էկոնոմիկայի նախարարության կողմից՝ շահագրգիռ պետական մարմինների մասնակցությամբ:

6. ԱԿՆԿԱԼՎՈՂ ԱՐԴՅՈՒՆՔԸ
Հսկվող ապրանքների և հսկվող ոչ նյութական արժեքների շրջանառության բնագավառում հնարավոր ռիսկերի նվազեցում։

7․ ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ 
-
